
Vísað er til erindis efiiahags- og skattanefiidar Alþingis vegna tillögu til þingsályktunar um 
aukið öryggi við framkvæmd hins opinbera, 303 mál.

Ríkiskaup og Framkvæmdasýsla ríkisins eru meðmælt tillögunni en vilja vekja athygli á að 
framkvæmdaútboð eru á vegum þeirra stofiiana sem framkvæmdir annast eins og Vegagerð, 
Siglingastofiiun, Framkvæmdasýslu ríkisins og fleiri.

Við viljum jafiiframt vekja athygli á að það kann að vera erfiðleikum háð að meta slysa- og 
atvinnusjúkdómatölfræði viðkomandi bjóðenda þar sem setja þarf fram nákvæmt matsmódel í 
útboðsgögn sem kann að valda vandkvæðum og þarf að skoða nánar. Auk þess þarf að skoða 
hvort slíkir skilmálar í útboðsgögnum eru andstæðir tilskipunum um opinber innkaup á 
Evrópska efiiahagssvæðinu þ.e. tilskipun Evrópuþingsins og ráðsins 2004/18 frá 31. mars 
2004 um samræmingu reglna um útboð og gerð opinberra verksamninga, vörusamninga og 
þjónustusamninga og tilskipun Evrópuþingsins og ráðsins frá 31. mars 2004 um samræmingu 
reglna um innkaup stofiiana sem annast vatnsveitu, orkuveitu, flutninga og póstþjónustu

Ríkiskaup og framkvæmdasýsla ríksins telja að skoða þurfi áður en tillagan er samþykkt hvort 
hún samræmist ákvæðum framangreindra tilskipana og laga um opinber innkaup nr. 84/2008.

Þá má einnig benda á að nokkrir stórir opinberir verkkaupar stofiiuðu með sér samtök í 
desember 2006, Samtök opinberra verkkaupa (SOV), og eru vinnuumhverfismál eitt af 
áherslumálum samtakanna. Þessi samtök hafa nú sett fram Vinnuumhverfisstefnu þar sem 
sett er fram markmið um að enginn slasist eða bíði heilsutjón við mannvirkjagerð.

Samþykktir SOV eru fylgiskjal með þessu bréfi, ásamt Vinnuumhverfisstefnu samtakanna.

Virðingarfyllst 
f.h. Rikiskaupa 

og Framkvagmdasýslu rikisins

SAMTÖK OPINBERRA VERKKAUPA

SAMÞYKKTIR

1. desember 2006



1. grein 
Nafn og heimiii

Samtökin heita Samtök opinberra verkkaupa, skammstafað SOV. Heimiii 
þeirra og varnarþing er í Reykjavík.

2. grein 
Tilgangur

Tilgangur SOV er:
1. Að vera samtök opinberra aðila á íslandi, sem stunda kaup á verkum 

og þjónustu þeim tengdum.
2. Að beita sér fyrir aukinni gæðavitund við mannvirkjagerð á íslandi og 

innleiðingu gæðastjórnunar við verklegar framkvæmdir.
3. Að leggja áherslu á öryggis- heilbrigðis- og umhverfismál sem tengjast 

verklegum framkvæmdum.
4. Að vera leiðandi í samræmingu og þróun aðferða og gagna sem 

tengjast útboðum á verklegum framkvæmdum og þjónustu þeim 
tengdum.

5. Að taka þátt í innlendu og alþjóðlegu samstarfi er snýr að stöðlun, 
hagræðingu og þróun í mannvirkjagerð.

6. Að stuðla að ráðstefnum á sviði mannvirkjagerðar sem taka á 
gæðavitund, öryggi, heilbrigði, umhverfi og samræmingu útboðsgagna í 
verklegum framkvæmdum

3. grein 
Aðiid að samtökunum

Ríkisstofnanir sem hafa með höndum kaup á verkum og þjónustu þeim 
tengdum geta gerst aðilar að samtökunum. Einnig öll sveitarfélög í landinu og 
stofnanir þeirra sem sinna verklegum framkvæmdum.

4. grein 
Úrsögn og brottvikning

Heimilt er að segja sig úr samtökunum með þriggja mánaða fyrirvara. Brjóti 
aðili gegn ákvæðum samþykkta þessara getur stjóm samtakanna vikið honum 
úr samtökunum, enda hafi aðilanum gefist kostur á að koma sjónarmiðum 
sínum á framfæri.

5. grein 
Árgjöid

Starfsár samtakanna og reikningsár er almanaksárið. Aðalfundur ákveður 
árlega árgjald til samtakanna og gildir sú ákvörðun frá upphafi næsta árs.
Árgjöld skulu innheimt einu sinni á ári og er eindagi 1. maí ár hvert.
Árgjöldum er ætlað að standa undir útlögðum kostnaði samtakanna hverju 
sinni, en ekki er gert ráð fyrir því að samtökin beri launakostnað sbr. 6. grein.

6. grein 
Rekstur samtakanna

Nema aðalfundur ákveði annað er ekki gert ráð fyrir að samtökin hafi 
starfsmann á launum. Sú vinna sem fram fer á vegum samtakanna er að 
jafnaði unnin af starfsmönnum aðildaraðilanna og á kostnað þeirra. Um 
framlag hvers aðila er samið I upphafi hvers verkefnis, eða á aðalfundi, og 
ræðst framgangur hvers verkefnis almennt af því hversu mikla vinnu aðilamir 
eru tilbúnir að leggja fram. Ekki er gerð krafa um lágmarksframlag hvers 
aðila, en hins vegar er gert ráð fyrir að allir leggi eitthvað af mörkum.

7. grein 
Stjóm

Stjórn samtakanna skipa þrír menn, formaður, gjaldkeri og ritari og skipta þeir 
með sér verkum eftir að stjómin hefur verið kosin á aðalfundi.
Stjórn samtakanna mótar stefnu og megináhersiur samtakanna. Hún ákveður 
hversu oft þarf að koma saman til funda, en að jafnaði skal miða við að ekki 
sé fundað sjaldnar en annan hvern mánuð. Stjómin þiggur ekki laun frá 
samtökunum fyrir vinnu sína.
Gangi maður úr stjóm skal hann tilnefna í sinn stað varamann frá sama aðila.

8. grein 
Aðalfundur

Aðalfundur samtakanna hefur æðsta vald í máiefnum Samtaka opinberra 
verkkaupa. Aðalfund skal halda fyrir lok marsmánaðar ár hvert og skal til 
hans boða með minnst tveggja vikna fyrirvara með tilkynningu til félaga. Rétt 
til setu á aðalfundi með málfrelsi og tillögurétt eiga fulltrúar fá aðildaraðilum.
Á aðalfundi skal fráfarandi stjóm leggja fram skýrslu um starfsemi liðins árs 
ásamt reikningum samtakanna. Hún skal einnlg leggja fram drög að áætlun 
um starfsemina á komandi ári, sem afgreidd skal á aðalfundinum.
Kjósa skal þriggja manna stjórn til eins árs. Við atkvæðagreiðslu á aðalfundi 
fer hver aðildaraðili með eitt atkvæði. Einfaldur meirhluti atkvæða ræður 
úrslitum í öllum málum samtakanna að undanskildum breytingum á 
samþykktum þessum, en þar þarf 75% greiddra atkvæða.

9. grein 
Samtökum slitið

Ef til þess kemur að nauðsynlegt reynist að slíta samtökunum skal það gert 
með samþykki á aðalfundi með að lágmarki 75% greiddra atkvæða. Fundur 
sá sem samþykkir að slíta samtökunum skal kveða á um hvernig ráðstafa 
skuli eignum þeirra og greiðslu skulda.

Samþykktir þessar voru samþykktar og undirritaðar á stofnfundi Samtaka 
opinberra verkkaupa, SOV, l.desember 2006.

